
Kipawtengatenga ki Nisikawlane fE{ESLE

Masalrwaku ki Twaumase, ka Tama ka wadulru sanaka
manemane, ka wabekace subelebelenge si kawmasane ka
Tamatama.

Masalrwaku ki Tamatama ka Yesu Kirisitu, ka kinavaevane ka
lalake ki Twaumase, ngwakai ki Siri kikatawbaliri, la
kitulalake ngukai ki tawvailekete ka Malria, la kipakwalri ikai
ki alrima ki Puntiu Pilatu, si kikedrekedre pikai ki ziwzika, la
pacai si kidralreke; la muswadriadringi, saka samaka tulrulu la
twalai ki tapacadhane sielane, la musubelebelenge si
takaenene ikai vanale ki sapupukwanenga ka Tama ka
Twaumase, lubibilrili la Iri tara twalai kwini kela
mukawmasane, Iri saibange ki panianianiakeana si wapacainga
ka umawmase.

Masalrwaku ki Siri.

Masalrwaku ki saniange si ka twamapapangalane ka kiwkai.

Masalrwaku ku tamaelrelreane ki kiasususu.

Masalrwaku ku sapacepane ki pasalrivane.

Masalrwaku ku siaelane ku kinawmasane.

Masalrwaku ku palralrawthu ka niake. Amingi.

[ YUHANI 6 : 4-13]

4 Kudra yai Iri padalrunga si daruru ki Takilragavane ka Irisi Ki
swa Yuda.

5 Ku Yesu la paswabelenge, si drele ki laumawmase sakelakela
mucucubungu iniane, la iya kai ki Pilripi, <<Lri muinuta
langai ku akaneane, si pakane pakabucuku kai ki laumawmase?>>

6 Ku taiyaneini kikai kawriva kialrialringau ki Pilripi;
ngiathathingalenga ku Irika apangimiane.

7 Ku Pilripi la tubalre, <<Adravane arakaiyane ku 200 ka gingi
langai ku pange, kai Iri makakelrete adravane pingitatiiki
kane kai laumawmase.>>

8 Ku tangea ka situ, amani ku agi ki Simune Pitiru ka Anederiu,
mwacucubungu si kawriva,

9 <<Kawvai vavalake wailuku kai Irima ka pange ka mugi si
drusa ka kange, ai Iri tumane pawkesa apavalavala ki tatha
kai ka umawmase?>>

10 Ku Yesu la pelaela liniane, <<Panenea ki laumawmase.>>
(Kwini taikaiyane yai ububulane.) La nene makanaelre, ku
sawvalai sikakathane, elreelre Iri ikai ku ta 5,000.

11 Ku Yesu la malra ku pange, si kiaseasene, ala apavalavala ki
wanene ki laumawmase, ku kange lamialri pia kai
apavalavala; la ngisasingikaai ku tadulrwane lini kane
makanaelre.

12 Sa kanenga kabucukunga makanaelre, ku Yesu la pelaela ki
lasitu, <<Malra sarubu kwini tedrane ka lapapithipithingane,
madha pasawlrawlra.>>

13 Kwi lalasu la malra sarubu kwini tedrane ki Irima ka pange,
amani kwidra la tedrane ki laumawmase, wamalra sarubu, la
pasuete ki aku 12 ki karadrare.

